
Mavzu: Qobiliyat.

Reja:
1. Qobiliyat to’g’risida tushuncha.
2. Qobiliyatning sifat va migdor tavsifi.
3. Qobiliyatlarning tuzilishi va turlari.
4. Talant, uning kelib chigishi va tuzilishi.
5. Igtidorli bolalarni tanlash muammosi

Mavzu yuzasidan tayanch iboralar.
Zehn, iste’dot, genilik, kommunikativ qobiliyat, layoqat, mahorat, talant,
qobiliyat, gobiliyatning sifat xarakteristikasi, qobiliyatning miqdor xarakteristikasi.

1. Qobiliyatlar to’g’risida tushuncha

Xaridor do’konda tovarlarni ko’zdan kechirayotib, bir xil matodan
tayyorlanganiga qaramay, ularga har xil baho beradi, bir tikuvchini maqtaydi,
ikkinchisiga esa e’tirozlar bildiradi. Shuningdek, ularga ba’zi bir takliflar beradi,
tashki ko’rinishi bejirim bo’lishi, chidamliligi oshishi to’g’risida mulohazalar
yuritadi, ya’ni ulardan birisi qoniqtiradi, ikkinchisi esa ijobiy baho olish
imkoniyatidan mahrum bo’ladi. Talabalar har xil turdagi tanlovlarda, olimpiada va
universiadada ishtirok etadilar, ulardan bittasi muvaffaqgiyatga erishadi, hatto
g’oliblikni qo’lga ham kiritadi. Bu psixologik xodisa yoki voqelik nimadan dalolat
ckanligani aniqlash orqaligina bilim darajasi, qobiliyat ko’rsatkichi, muvaffaqiyat
mexanizmi, malaka yoki ko’nikmalar barqarorligi yuzasidan mulohaza yuritish
mumkin, xolos.

Qobiliyatlar to’g’risida umumiy tushunchani vujudga keltirish uchun ularga
aloqador omillar, tarkiblar bo’yicha ayrim ma’lumotlar keltirish maqgsadga
muvofig: a) qobiliyatlar shaxsning psixologik xususiyatlari ekanligi; b) mazkur
xususiyatlarga bilim, ko’nikma, malaka orttirish bog’liq; v) ushbu xususiyatlarning
0’zi bilim, ko’nikma va malakalarga taallugli emasdir. Yuqoridagi vokeliklarning
tahlilidan kelib chigilganida, tovarga berilgan baho, tanlovlardagi muvaffagiyatli
yoki muvaffagiyatsiz ishtirok etishga asoslanib, shaxslarning gobiliyatlari
yuzasidan qat’ty qarorga kelinishi mumkin edi. Psixologik tadqiqotlarning
ko’rsatishicha, oliy ta’lim jarayonida o’zlashtirish ko’rsatkichi bo’yicha
«o’rtamiyona» talaba keyinchalik ijobiy tomonga o’zgarishi, boshga soha
(tarmog)da yuksak natijalarga erishishi, hatto mutaxassisligiga yondosh
ixtisoslikda o’zini ko’rsatishi mumkin. Ta’lim va ijtimoly turmushda o’quvsiz,
«yaroqsiz» deb baholangan insonlar keyinchalik biron - bir sohaning yetakchi
mutaxassisi sifatida elga tanilinishi, yugori lavozim egallashi, tadbirkor shaxs
sifatida kamol topishi hodisasi tajribada ko’p uchraydi. Shuning uchun bilim,
ko’nikma va malakalarni egallash (o’zlashtirish) jarayonida qobiliyatlar namoyon
bo’lsa-da, lekin ular bilim ko’nikma, malakalarga bevosita taallugli emasdir,

xuddi shu boisdan, ular bir-biri bilan o’zaro munosabat va nisbatan nuktai
nazardan tahlil  qgilinganida qobiliyatlar  bilan  bilimlar, gobiliyatlar bilan
ko’nikmalar mohiyat, mazmun, ma’no jihatida bir-biridan tafovut giladi. Ushbu
psixologik hodisa obrazlirog qilib, tushuntirilganida, bilim, ko’nikma, malaka
mashglanish tufayli egallaniladigan aniq vogelik deb tasavwur qilinasa,
qobiliyatlar shaxsning ruhiy olamidagi hali ro’yobga chigmagan imkoniyatidir.
Masalan, talabaning o’qishga kirishi u mutaxassis sifaty da kasbiy kamolot uchun
imkoniyat tarzida gavdalanishi kabi (uning intilishi, ob’ektiv va sub’ektiv mubhit,
salomatligi va boshqalar) shaxsning qobiliyatlari kasbiy bilim, ko’nikma va
malakalarni egallash uchun imkoniyat tariqasida namoyon bo’ladi. Kasbiy bilim va
ko’nikmalar egallandimi yoki yo’qmi, imkoniyat ro’yobga chigdimi yoki
ushalmagan orzu sifatida golib ketdimi - bularning barchasi ko’pgina omillarga va
sharoitlarga bog’likdir. Masalan, atrof-muhitdagi odamlar (oila, maktab, mehnat
jamoasi a’zolari, jamoatchilik) shaxsning u yoki bu bilim hamda ko’nikmalarni
egallashiga manfaatdorlik, o’qish, o’rgatishga munosabati, ularni tashkil gilish va
mustahkamlashga nisbatan mas’uliyat his qilish kabilarning barchasi-imkoniyatni
ro’yobga chigarishning, uni voqelikka aylantirishning kafolatidir. Psixologiyaning
metodologik asosining ko’rsatishicha, qobiliyatlar, imkoniyatlar tizimidan tashkil
topgan bo’lib, u yoki bu faoliyatidagi zarurty mahorat darajasi haqiqat hisoblanadi.
Insonda namoyon bo’layotgan tasviriy san’at qobiliyati uning rassom sifatida
shakllanishiga kafolat bera olmaydi. Rassomlikni egallashi uchun maxsus ta’lim
berilishi, tabiatga o’zgacha munosabati, idrok qilish xayoloti, shaxsiy fazilati,
salomatligi,  matolar, mo’yqalamlar, bo’yoqlar, moslama asboblar va boshqalar
muhayyo bo’lishi lozim. Ta’kidlab o’tilgan vositalar, shart-sharoitlarsiz tasvirity
san’at qobiliyatlari taraqqly etmay turiboq, ik ko’rinishidayoq so’na borishi
mumkin. Ijtimoly tarixiy taraqqiyot pallasida bunday hodisalar son-sanogsiz bo’lib
o’tganligi hech kimga sir emas, albatta.

Psixologiya fani qobiliyatlar bilan faoliyatning muhim jabhalari bo’Imish
bilim, ko’nikma va malakalarning aynan bir narsa ekanligini rad etar ekan,
ularning birligini e’tirof qiladi. Shuning uchun qobiliyatlar fagat faoliyatda
ro’yobga chigadi, lekin shunda ham aynan shu qobiliyatlarsiz amalga oshirilishi
amri mahol faoliyat ko’rinishlaridagmma aks etadi, xolos. Agar shaxs rasm solishga
xali o’rganmagan bo’lsa, mabodo u tasvirty faoliyatning malakalarini uddalay
olmasa, uning tasviriy san’atga nisbatan qobiliyatlari yuzasidan mulohaza
yuritishga o’rin ham yo’q. Bularning barchasi bo’lg’usi rassomning ish uslubi,
usullari, rang munosabatlarini ganchalik tez va oson o’zlashtirishida hamda
borligdagi go’zallikni idrok qilish, tasavvur etishida yuzaga keladi.

Talabada kasbiy bilim, ko’nikma va malakalar tizimi, ularning bargarorligi,
shakllangan shaxsiy ish uslublari mavjud emasligiga asoslanib, ularni jiddiy
tekshirib, tashxis gilmasdan turib, shoshilinch tarzda unda qobiliyatlar yo’q degan
hulosa chigarish oliy maktab o’qituvchisining qo’pol psixologik nugsoni
hisoblanadi. Bolalik davrida u yoki bu qobiliyatlarning atrof-muhitdagi odamlar
tomonidan tan olinmaganligi, keyinchalik xuddi ana shu qobiliyatlari tufayli
jahonda munosib shon-shuxrat qozonishga musharraf bo’lgan bo’lgan juda ko’p
allomalarning nomi olamda mashhur, chunonchi Al'bert Eynshteyn (nisbiylik

nazariyasi asoschisi), Nikolay Lobachevskiy (yangi geometriya yo’nalishi
asoschisi) va boshqalar o’qishida genial olim bo’lib voyaga etishishi dalolatnomasi
yo’q edi.

Qobiliyatlar bilim, ko’nikma va malakalarda aks etmaydi, balki ularni
egallash dinamikasida namoyon bo’ladi. Faoliyat uchun zarur bo’lgan bilim va
ko’nikmalarni o’zlashtirish jarayonida yuzaga chiqadigan farqlar qobiliyatlar
to’g’risida mulohaza yuritish imkonini beradi.

Demak, shaxsning faoliyatini muvaffagiyatli amalga oshirish sharti
hisoblangan, bilim ko’nikma va malakalarni egallash dinamikasida yuzaga
chigadigan farglarda namoyon bo’ladigan individual psixologik Xxususiyati
qobiliyatlar deyiladi. Ushbu xususiyatni aniqlash uchun ba’zi bir omillarni tahlil
gilish magsadga muvafiq; a) shaxsning muayyan sifatlari yig’indisi belgilangan
vaqt oralig’ida egallagan faoliyati talablariga javob bersa unda mazkur faoliyatga
nisbatan qobiliyati mavjuddir; b) inson shunday holatlarda faoliyat talabiga javob
bera olmasa-psixologik sifatlar, ya’ni qobiliyatlar mavjud emasdir (juda zaifdir).
Lekin xususiyatli shaxs ko’nikma va malakalarni egallay olmaydi, degan ma’no
anglatmaydi, biroq ularni egallash vaqti cho’zilib ketadi, xolos.

Shunday qilib, qobiliyatlar individual psixologik xususiyatlar bo’lishi bilan
birga: a) ularni shaxslarning mavjud boshga xusuiyatlariga, aqliy sifatlarga, xotira
hislatlarga xarakter fazilatlariga, hissiy kechinmalariga va boshgalarga garama-
qarshi qo’yish mumkin emas; b) shuningdek, qobiliyatlarni shaxsning mazkur
xususiyatlari bilan qatorga qo’yish, ularni ayniylashtirnsh ham nugsonlarni keltirib
chigaradi. Shuni ta’kidlash joizki, mulohaza bildirilgan sifatlardan ba’zi biri yoki
ularning yig’indisi faoliyat talablariga javob bera olsa yoki ularning ta’sirida
vujudga kelsa, u holda shaxsning mazkur individual xususiyatlarini qobiliyatlar
deb atash imkoniyati tug’iladi.

2. Qobiliyatlarning sifat va migdor tavsifi

Psixologiyada qobiliyatlar individual psixologik xususiyatlar sifatida
tavsiflanadi va buning asosida bir insonning boshga insondan tafovutlanadigan
hislatlari, fazilatlari yotadi. Shuning uchun har bir shaxsdan bir xil natija, bir xil
sifat kutish mumkin emas, chunki insonlar 0’z qobiliyatlari bo’yicha bir-birlaridan
muayyan darajada farq qiladilar, binobarin, ular o’rtasida farqlar sifat va miqdor
jihatidan bir talay bo’lish mumkin. Qobiliyatlarning sifat tavsifi shaxsning qaysi
individual psixologik xususiyatlari faoliyat muvaffagiyatining majburiy sharti
tarigasida xizmat qilishini anglatadi. Ularning miqdor tavsifi esa faoliyatga
qo’yiladigan talablarni shaxs tomonidan qay yo’sinda bajarish imkoniyati
mavjudligini bildiradi, ya’ni mazkur inson boshqa odamlarga garaganda malaka,
bilimlardan nechog’lik tez, yengil, puxta foydalana olishini namoyish qiladi.

Qobiliyat xususiyatlarining sifat jihatidan talgin qilinishida, birinchidan,
maqgsadga turlicha yo’llar orqali erishishga imkon beruvchi «o’zgaruvchan
miqdor» to’plami tarikasida, ikkinchidan, faoliyat muvaffaqiyatmi ta’minlovchi
shaxsning individuat psixologik hislatlari (fazilatlari) murakkab majmuasi
ko’rinishida gavdalanadi. Masalan, fakul’tet dekanati va o’qituvchilar jamoasi

tomonidan yuksak tashkilotchilik qobiliyatiga ega deb baholangan 1V kurs
boshlig’i («ogsoli») Mahkamda mana bunday psixologik xususiyatlar majmuasini
ko’rish mumkin, chunonchi tashabbuskorlik, talabchanlik, mehribonlk,
e’tiborlilik, kuzatuvchanlik, tengdoshlarini tashxis qila olishlik, kashfiyotchilik,
javobgarlik, hamdardlik, jozibadorlik, hamkorlik, samimiylik, hissiy yaginlik
kabilar. Mahkamning qobiliyatini boshga tashkilotchilar  qobiliyati  bilan
qiyoslanganda ko’lami keng, mohiyati chuqur bo’lish bilan birga, balki 0’zining
sifati bilan ham ajralib turadi. Xuddi shu fakul’tetning III kurs boshlig’i
(«ogsoqolin) Adham ham tashkilotchi, uddaburon shaxs, lekin faoliyatni amalga
oshirish, 0’zgalarga ta’sir ko’rsatish mutlaqo boshqa omillarga asoslanadi. Shuning
uchun uning tashkilotchilik qobiliyati boshga psixologik hislatlar majmuasini
(turkumini) tashkil qiladi, chunonchi, zaiflarga nisbatan shafqatsizlik, jamoa
a’zolariga tazyiq o’tkazishlik, uddaburonlik, amalparastlik, dadillik, g’ ururlik,
kuzatuvchanlik, magtanchoqlik va boshqalar.

Keltirilgan misollardan ko’rinib turibdiki, u yoki bu faoliyatni amalga
oshirishda o’zaro o’xshash yoki bir-biri bilan farglanuvchi turlicha gobiliyatlar
turkumi (majmuasi, birikmasi) ishtirok etishi mumkin ekan. Bu psixologik hodisa
tahlili orgali shaxs qobiliyatlarining muhim jabxalari yaqqol ko’zga tashlanadi,
jumladan, shaxsdagi bir hislatning o’rnini boshqasi bosishi (kompensasiya qilishi,
latincha compensatio o’rnini bosishi, muvofiglashtirish ma’nosmi bidliradi)
vujudga keladi, buning uchun inson o’zi ustida sabr-togat, chidam bilan mehnat
qilishi tufayli yuksak ko’rsatkichlarga erisha oladi.

Shaxsning qobiliyatida mavjud bo’lgan o’rnini bosish (kompensator) lik
imkoniyati ko’rish va eshitishdan mahrum insonlarni maxsus o’qitish orqash
ro’yobga chigadi. Hayotda ko’r musiqachi, artist, shoir, rassom, muhandis va
boshqa shu kabi kasb egalari yetishib chiqqanligi ko’p uchraydi. Hatto eshitish
gobiliyati past yoki umuman yo’qligi ham kasbly musigaviy qobiliyatining
rivojlanishiga keskin xalaqit bermasligi mumkin. Bu psixologik hodisa (bir
qobiliyatni boshqga qobiliyat yordami bilan o’stirish, ya’ni kompensatorlik
Xususiyati) xar bir shaxs uchun kasb tanlash va gayta kasb tanlash (ikkinchi yoki
uchinchi  kasbni egallash ishtiyogi) sohasida mislsiz keng ko’lamdagi
«mkoniyatlarni ochadi. Ushbu vogqelikni tasdiglovchi qator misolar mavjuddir,
chunonchi o’qituvchi bir davrning 0’zida silliq durodgor, mohir tikuvchi bo’lishi;
yirik fan allomasi yirik san’atkor, yetuk sportchi ekanligi uchrab turadi. Qobiliyatli
shaxslar ftimoiy turmushning turli sohalari hamda jabhalarida o0’z o’rnini topa
oladilar hamda yuksak yutuqglarga erishadilar, hatto bir necha faoliyat turida tekis
muvaffaqiyatlar gozonishlari ham mumkin.

Qobilichtlarning miqdoriy tavsifi va ularni o’lchash muammosi psixologiya
fanida o’ziga xos rivojlanishning tarixiy o’tmishiga ega. Hozirgi davrda fanning
mumtoz psixologlariga aylangan Spirmen, Permen Kettell va boshgalar XIX
asrning oxirlari va XX asrning boshlaridayoq muayyan ixtisoslar uchun kasb
tanlashni ilmiy asosda yo’lga ko’yish zaruriyatidan kelib chiqadigan talablar
tazyiqida o’quv yurtlarida saboq olayotgan shaxslarning qobiliyati darajasini
aniglashga kirishdilar. Ularning taxminlaricha, insonning lavozimiga loyiqligi,
uning mehnat faoliyatiga layoqatini, shuningdek, oliy o’quv yurtlariga, harbiy

Xizmatga, rahbarlik martabasini egallashga nisbatan layoqatlarini aniglash
imkoniyati mavjudir. O’tgan asrda qobiliyatlarni o’lchash usuli, mezoni tarigasida
aqliy iste’dod testlari ishlab chiqildi va AQSH, Buyuk Britaniya Kkabi
mamlakatlarda o’quvchilarni saralash, harbiy xizmatga zobitlarni tanlash, ishlab
chigarishda rahbarlik lavozimiga tavsiya kilishda foydalanildi. Hatto Buyuk
Britaniada universtetga kirish huquqini beruvchi test sinovi tizimi ham yaratildi
«Aqliy iste’dod» testlari ball yoki ochkolar bilan baholanib, yechimga sarflangan
vaqtni xisobga olib natyjalar yig’indi holiga keltarilar edi, Masalan, Buyuk
Britaniya maktablarida 11 yoshli o’smirga beriladigan test ko’rinishi; «Petr Jemsga
garaganda balandroq, Edvard Petrdan pastro kim hammadan ko’ra balandroq?» va
tanlagan javobning tagiga chizib qo’yish talab qilinadi: 1) Pyotr, 2) Edvard; 3)
Jeyms; 4) «ayta olmayman». Boshqacharoq testlar berilgan beshta so’zdan
boshqalariga o’xshamaganini sinaluvchi tanlab olishi kerak: 1) qizil, yashil, ko’k
ho’l, sariq; 2) yoki, ammo, agar, hozir, garchi va shu kabilar. Testlar murakkabligi
ortib borish tamoyili bo’yicha «Testlar batareyasi» tizimi yaratiladi. Testlar tuzlishi
bo’yicha faqat so’zlardan iborat (verbal) sinovlar bilan cheklanmasdan, balki
turlicha mohiyatli «labirintlan» (yunon labyrinthos-chigal holat, murakkab,
chalkash ma’nosini bildiradi), «boshqotirma» va shunga o’xshash smovlar
Kiritiladi.

Odatda smaluvchilar «Testlar batareyasini bajarib bo’lganlaridan so’ng
natijalar hisoblab chiqiladi va ularda «akliy iste’dod koeffisent»y (inglizcha
mtellectual quotent, OQ so’zidan olingandir) aniqlanadi. Misol uchun, 11, 5 yoshh
o’quvchi to’plangan ballarning o’rtacha yig’indisi 120 ga teng bo’lishi lozim.
Bunda 120 ball to’plagan har qanday tekshiriluvchi 11, 5 yoshida “aql yoshiga"
egadir. Xuddi shu yo’sinda "aqliy iste’dod koeffisienti hisoblab chiqiladi:

Sinaluvchining agliy iste’dodi koeffisienti

1Q = aglyoshi X 100  sinaluvchining haqgiqiy yoshi

Mabodo test smovda 11,5 va 14 yoshli o’smirlar 120 ochko to’p-
lagan bo’lsalar, u holda tekshiriluvchilarning «aql yoshi» 11, 5 ga tenglashtirilsa,
quyidagi holat yuzaga keladi:

_ 11,5x100

IQ birinchi sinaluvchi = =1009,5

1Q ikkinchi sinaluvichi =11>>1%

=821

Mazkur yo’nalishning namoyandalarining e’tirof etishlaricha, «aqliy
iste’dod koeffisienti» qandaydir o’zgarmas mezon sifatida «umumiy intellektni»
(inglizcha general intelligence) ro’yobga chiqarish imkoniyatiga egadir. Shuni
ta’kidlash joizki, «aqliy iste’dod koeffisenti» nazariyasida bahsh jabxalar
mavjudkim, bunda shaxsning agliy gobiliyatlari emas, balki uning bilim va
malakalari namoyon bo’ladi. Rus psixologi L. S. Vigotskiy Yuqoridagi nazariyaga
o’z e’tirofini bildirgan holda ikki bosqich orqali ya’ni «eng yaqin taraqqiyot
zonasi», «aktual faoliyat zonasp» qobiliyatni to’g’ri aniqlash mumkinligini
ko’rsatib bergan edi.



Hozirgi zamonda qo’llanayotgan test smovlari o’tmishdoshlaridan ko’p
jihatdan ajralib turadi, lekin ko’pincha xotira maxsullarini ochishga xizmat qiladi,
jjodiy tafakkur natijalari esa diggat markazidan chetda qolib ketish hollari
uchraydi.

3. Qobiliyatlar tuzilishi

Shaxs egallashi shart hisoblangan faoliyat, u xoh ta’lim, xoh mehnat, xoh
o’yin, xoh sport bo’lishidan qat’i nazar uning bilish jarayonlariga, aqly
hislatlariga, hissiy-irodaviy jabhalariga, sensomotor sohasiga, xarakterologik
Xususiyatlariga muayyan talablar ko’yadi va ularning hamkorlikdagi sa’i-xarakati
tufayli muvaffaqiyatlarga erishiladi. Psixologik ma’lumotlarga qaraganda,
mmsondagi yuksak ko’rsatkichga erishgan sifat harchand ustuvorlikka ega
bo’lmasin, u talablarni qondirish imkoniyatiga ega bo’lmaydi. Ayrim hollarda
alohida namoyon bo’lgan psixik xususiyat (hislat) faoliyatining yuksak
mahsuldorligi va samaradorligini ta’minlash qurbiga ega, u qobiliyatlar uddalay
oladigan imkoniyat bilan bab-baravar kuch-quvvat tarigasida vujudga keladi,
degan faraz o’zini oqlamaydi. Shuning uchun qobiliyatlar murakkab tuzilishga ega
bo’lgan psixik fatlar (hislatlar) majmuasidir deyish juda o’rinlidir.

Qobiliyatlar sifatida ro’yobga chiqadigan psixik hislatlar majmuasining
tuzilishi yaqqol va alohida faoliyat talabi bilan belgilanganligi tufayli har gaysi
turdagi faoliyatlar uchun o’ziga hos tarzda qo’yilishi turgan gap. Buning uchun
ayrim misollarni tahlil qilib o’tamiz:

1) matematik gobiliyat: matematik materiallarni umumlashtirish, mulohaza
yuritish  jarayonini  gisgartirish, matematik ishamallarni kamaytirish, masalani
idrok qilish bilan natijasi o’rtasida aloqa o’rnatish, to’g’ri va teskari fikr
yuritishdan o’tishlik, masala yechishda fikr yuritishning epchilligi kabilar;

2) adabiy qobiliyat; Nafosat hislarining yuksak taraqgiyot darajasi, xotirada
yorqin ko’rgazmali obrazlarning jonliligi, «til-zehni», behisob xayolot, ruhiyatga
qiziquvchanlik, o’zi ifodalashga mtiluvchanlik va boshqalar. Ajratib ko’rsatilgan
qobiliyatlar tarkibidan ko’rinib turibdiki, matematik va adabiy qobiliyatlar o’zaro
bir-biriga o’xshamagan talablari bilan tafovutga egadir. Bundan shunday xulosa
chigarish mumkinki, pedagogik, musiqaviy, texnik, konstruktorlik, tibbiy
qobiliyatlar va shunga o’xshash qobiliyatlar tuzilishi maxsus Xususiyatga ega
bo’lib, kasbiy ahamiyat kasb etishi mumkin.

Yaqqgol qobiliyatlar tuzilishini tashkil giluvchi shaxsning xislatlari, fazilatlari
orasida ma’lum turkumi yetakchilik, ustuvorlik qilsa, ayrimlari yordamchilik
vazifasini bajaradi. Ma’lumki, pedagogik gobiliyatlar tuzilishida yetakchi hislatlar
sifatida pedagogik odob (takt), bolalarni sevish, o’quvchilar jamoasini tashkil
gilish va uni boshqarish, kuzatuvchanlik, talabchanlik, bilimlarga changoqlik,
bilimlarni uzatishga o’quvchanlik va shunga o’xshashlar tan olnadi. O’qituvchilik
qobiliyatining yordamchi (ko’shimcha) fazilatlariga quyidagilar kiradi: artistlik,
nutgiy qobiliyat, diggatni tagsimlash, akademik gobiliyatlar va hokazo. Pedagogik
qobiliyatlarning yetakchi (asosiy) va yordamchi (qo’shimcha) tarkiblari, jabhalari
ta’lim jarayoni muvaffaqiyatini ta’minlaydigan birlikni (birikuvni) yuzaga keltiradi
hamda o’qituvchi shaxsi bilan bog’liq bo’lgan hamkorlik, individual faoliyatini

tashkillashtiradi. Qobiliyatlardan muayyan darajada umumiy va torroq ma’noda
maxsus sifatlarni ajratish orqali ma’lum turkum tizimini yuzaga keltirish mumkin.
Bundan kelib chiggan holda qobiliyatlarni umumiy va maxsus qobiliyatlar
guruhiga ajratish magsadga muvofiq. Umumi qobiliyatlar (sifatlar) maxsus
gobiliyatlarga (sifatlarga) zid tarzda talgin gilish mumkin emas. Shaxsning
umumiy qobiliyatlari hosil giluvchi omillar yaqqol psixologik hodisa yoki
voqelikdir.  Maxsus qobiliyatlar ko’lam jixatdan torroq bo’lishiga qaramay,
chuqurroq mohiyatni o’zlarida mujassamlashtiradi.

Rus olmi I. P. Pavlov 0’z ta’limotida «badity». «fikrlovchi», «o’rta»
tiplarga ajratilgan shaxslarning ana shu uchta tipdan bittasiga taallugli ekanligini
tavsiflab beradi. Muallif ushbu tipologiyani yaratishda oliy nerv faoliyatining
birinchi va ikkinchi signal sistemasidan iboratligi to’g’risidagi ta’limotiga
asoslanadi. Birinchi signallar sistemasi obrazlar emosiyalardan va ikkinchi sigiallar
sistemasi esa obrazlar haqida so’zlar orqali signal berishdan iboratdir. Ikkinchi
signallar sistemasi 1. P. Pavlov tomonidan «signallarning signali» deb nomlangan
edi. Ushbu tipologiyani osonroq gilib quyidagicha tushuntirish mumkin:

1) shaxs psixik faoliyatida birinchi signallar sistemasining signallari nisbatan
ustunlik qilsa, bu inson «badiiy» tipga taalluglidir;

2) mabodo «signallarning signali»y nisbatan ustuvor bo’lsa bu shaxs
«fikrlovchi tipga» munosibdir;

3) agarda har ikkala signallar aralashib ketgan bo’lsa (birortasining ustunligi
sezilmasa) - bu inson «o’rta tipga» mansub odamdir.

4) Tipologiyaning o’ziga xos tomonlari qisqacha ifodalanganda yoki tavsif
qilinganida quyidagilar namoyon bo’ladi:

1. «Badity tip» uchun bevosita u taassurotlar, jonl tasavvur, yorqin idrok,
his-tuyg’ular (emosiyalar) natijasida vujudga keladigan obrazlarning yorqinliga
xosdir,

2. «Fikrlovchi tip» uchun mavhumlarning, mantiqiy tizilmalarning, nazariy
mulohazalarning, metodologik muammolarning ustunligi muvofiqdir.

Badity tipning mavjudligi aqliy faoliyatning zaifligi yoki aglning
yetishmasligini bildirmaydi, lekin bu o’rinda gap psixikasining obrazi jabhalarini
fikrlovchi tomonlari ustidan nisbatan ustuvorligi hagida boradi, xolos. Birog shuni
ta’kidlash joizki, shaxsning ikkinchi signallar sistemasi birinchi signallar
sistemasidan ustunlik qgiladi va bu ustuvorlik mutlaglik xususiyatiga egadir.
Ma’lumki, msonlarning hayot va faoliyatlarida til bilan tafakkurning o’rni hal
qiluvchi ahamiyat kasb etadi, shaxs tomonidan borliqni aks ettirish jarayoni so’zlar
fikrlov vositasida ro’yobga chiqariladi.

Signallar sistemasi orasidagi munosabatni matematik tarzda quyidagicha aks
ettirish mumkin:

a) S, > S, S, - ikkinchi signallar sistemasi. S, birinchi signallar sistemasi;

b) birinchi signallar sistemasining ikkinchi signallar sistemasidan nisbatan
ustunligi («badiiy tip»): S,> S;) QM ( m-mazkur tip namoyandalarining borligni
emosional va obrazli bilish xususiyati jihatidan ajratuvchi belgisi);

v) «fikrlovchi tip» mana bunday ifodalanishi kuzatiladi:



S,= n > S, (n- mazkur tip namoyandalarini boshqgalardan ajratuvchi olamga
mavhum munosabatning xususiyati).

Shunday qilib, shaxsning u yoki bu faoliyatiga tayyorligi tariqasida yuzaga
keladigan har qaysi yaqqol qobiliyatlar tuzilishi o’z tarkibiga yetakchi va
yordamchi, umumiy va maxsus nomdagi majmua sifatlarni (xislatlarni) gamrab
olgan bo’lib, murakkab tizimdan iboratdir.

4. Talantning paydo bo’lishi va tuzilishi

Talantning ijtimoiy tarixiy tabily nuqtai nazardan talgini gobiliyatlar
taragqiyotining yuksak bosqichi ekanligidan dalolat beradi. Talant (yunon talanton
gimmatbaho, noyob narsa, irsiy, tabiiy hislat degan ma’no anglatadi) muayyan
faoliyatning muvaffaqiyatli va iodiy ravishda bajarilishini ta’minlaydigan
qobiliyat hamda iste’dodlar majmuasidan (yig’indisidan) iborat individual
xususiyatdir. Psixologik adabiyotlarda unga turlicha ta’rif berilishiga qaramay,
ularda asosiy belgilar ta’kidlab o’tiladi, chunonchi, shaxsga gandaydir murakkab
mehnat faoliyatining muvaffaqiyatli, mustaqgil va original tarzda bajarish imkonini
beradigan gobiliyatlar majmuasiga talant deyiladi. Talantning asosiy belgilari: a)
muvaffaqiyatni ta’minlash; b) faoliyatni mustaqil bajarish; v) originallik
unsurining mavjudligi; g) qobiliyat hamda iste’dodlar yig’indisidan iborat ekanligi,
d) individual psixologik hislatligi; e) ijtimoiy turmushni o’zgartiruvchi, yaratuvchi
imkoniyatligi kabilar.

Talant ham qobiliyatlarga o’xshash 1jodiyotda yuksak maxoratga,
muvaffaqiyatga erishish imkoniyati  xisoblanib, ijodiy kutilmasi (yutuq)
insonlarning ijtimoiy tarixiy turmush shart-sharoitlariga bog’liqdir. Jamiyatda
talantli shaxslarga nisbatan muhtojlik sezilsa, bunday insonlarning kamol topishi
uchun zarur ob’cktiv va sub’ektiv shart-sharoitlar yaratilsa, bunday vaziyatda
barkamol odamlarning shakllanishiga imkoniyat tug’iladi.

Shuning uchun jahon sivilizasiyasi, fan va texnikasi, san’at va dabiyot,
moddiy va ma’naviy madaniyatini yaratishning ichki (ruhity) imkoniyati
hisoblanmish talant progressning harakatlantiruvchi  omilidir.  Insoniyatning
jjtimoiy-tarixiy ~ taragqiyot  bosqgichlarida  iftimoiy-igtisodiy  sharoitlarning
etishmasligi tufayli ko’pchilik talant sohiblari 0’z imkoniyatlarini ro’yobga
chiqarish  imkoniyatlaridan mahrum bo’lganlar. Mamlakatimizning yaqin
o’tmishida chorizm mustamlakachilik siyosatida, qatag’on yillarida ganchalab
talantli davlat va jamoat arboblari, betakror fan, madaniyat, adabiyot
namoyondalari 0’z imkoniyatlarini ro’yobga chiqarishga erisha olmay dunyodan
ko’z yumdilar. Bu bizning moziyimiz, achchiq hagiqatimiz, turmush vogeligimiz,
dinamik xususiyatli ko’ngil armonimiz, borligka aql-zakovat bilan munosabat
bo’lishning ilmiy psixologik mezonidir. Talantlarning uyg’onishi (tug’ilishi)
jjtimoly shart-sharoitlarga bog’liq bo’lganligi, tufayli mustaqil mamlakatimizda
talantli yoshlarga nisbatan yuksak ehtiyoj sezmoqda, bu narsa yaqqol ko’rinib
turibdiki, shunday mezonga loyiq shaxslar mavjud va ular kelajagi buyuk
davlatimiz poydevori hisoblanadi.

Talant qobiliyatlar yig’indisi yoki ularning majmuasidan iborat bo’lishiga
garamay, alohida olingan yagga qobiliyatni, hatto u taraggiyotning yuksak

bosqgichiga erishgan, yorgin ifodalansa ham, u bilan tenglashtirish mumkin emas.
Bu omilga asos bo’libb, XX asrning 20-30 villarida moskvalik psixologlar
tomonidan olib borilgan fenomenal g’oyat o’tkir, noyob (nodir) Xotiraga ega
bo’lgan msonlarni tekshirish natgalari hisoblanadi. Esda olib qolish qobiliyati
(estrada sahna artisti) hech kimda shubha tug’dirmagan bo’lsada, lekin xotira
jodiyotning muvaffaqiyati, mahsuldorligi omillaridan bir1 ekanligi to’g’risida
xulosa chiqarishga olib kelgan. Ma’lumki, shaxsning yaratuvchanlik faoliyatida
aqlning epchilligii, boy fantaziya, kuchli iroda, barqaror xarakter, turg’un
qizigishlar, sermahsul bilish jarayonlari, motivasiya, yuksak his-tuyg’ular va
boshga psixologik sifatlar ustuvor ahamiyat kasb etadi. Shuni unutmasligimiz
o’rinliki, kamyob xotiraga ega bo’lgan ajoyib yozuvchilar, rassomlar,
kompozitorlar, yuristlar, jamoat arboblarining nomlari mashhurdir.

Psixologik ma’lumotlarni umumlashtirilgan holda ikki xil xususiyatli fikrni
alohida ta’kidlab o’tish talant tuzilishini yengilroq tushunish imkoniyatini yaratadi:

1) talant-bu shaxs psixik hislatlarining shunday murakkab birikmasidirki,
uni: a) alohida, yagona maxsus qobiliyat bilan, b)xotiraning yuksak mahsuldorligi
orqali; v) hatto noyob (kamyob, nodir) sifat tariqasida o’Ichab bo’Imayds;

2) shaxsda u yoki bu gobiliyatning mavjud emasligi hamda yetarli darajada
taraqqly  etmaganligi talantning murakkab  tarkibiga»  kiruvchi boshqa
qobiliyatlarning jadal takomillashuvi orqali ularning o’rni bosib yuborishi
(kompensasiya gilishi) mumkin.

Moskvaning umumiy va pedagogik psixologiya instituti xodimlari
tomonidan o’quvchilarning talanti iste’dod tushunchasi negizida o’rganilgan.
Aniqlangan muhim qobiliyatlar yig’indisi aqliy iste’dod tuzilishini vujudga
keltirilgan. Ilmiy tadqiqotchilarning fikricha, yuksak iste’dod quyidagicha
bosqichlardan ibora bo’lishi mumkin: a) bunday shaxsning birinchi xususiyati-
ziyraklilik, shaylik, jiddiy faoliyatni bajarishga tayyor turishlikdir; b) shaxsning
ikkinchi  xususiyatiuning mehnatga tayyorligi (mehnatga moyilligi, mehnatga
intilishi, mehnatning ehtiyojga aylanishi)dir; v) insonning uchinchi xususiyati unda
tafakkur xususyatlari va fikr yuritishning tezligi, aqlning tartibliligi, tahli
va umumlashtirishning  yugori  imkoniyatlari, aglning  mahsuldorligidir.
Ma’lumotlar tahlilining ko’rsatishicha, maxsus iste’dod tuzilishi Yuqoridagi
sifatlardan tashqari, aniq faoliyat talablariga muvofiq keluvchi bir qator
qobiliyatlar bilan to’Idiriladi.

Talant o0’zining umumiy va maxsus sifatlari yig’indisi 1odiy yutuq
imkoniyatining ayniyatidir. Talant mahoratning dastlabki sharti hisoblansada, lekin
ular bir-biridan muanyan darajada, tafovutlanadi. Talant-katta, ijodiy va zo’r
mehnat mahsulasidir. Mehnat esa hayotiy tajriba, ko’nikmalarning zaruriy
majmuasi manbaidir. ljodiyotning sharti-bu hayotiy tajriba, zaruriy ko’nikma va
malakalar yig’indisining mavjudligidir. Ijodiy faoliyat talatning ajralmas qismi
hisoblanib, bunda ruhlanish deb nomlangan psixologik holat alohida ahamiyat kasb
etadi. Ruxlanish esa faoliyat mahsuldorligi ortishiga garatilgan ijodiy lahzadan
iboratdir. Talant imkoniyat tarigasida psixologik hodisa hisoblansa, u mahorat-
hakigatga aylangan imkoniyat gavdalanishidir. Psixologiya nuqgtai nazardan
haqiqly mahorat-bu shaxs talantining faoliyatda nomoyon bo’lishidir.

5. Qobiliyat va talantlarning tabiiy shartlari

Odatda qobiliyatlar insonga shaxsning barcha individual psixologik
xususiyatlari kabi tabiat tomonidan tug’ma ravishda tayyor holda berilmaydi, balki
hayot davomida va faoliyat jarayonida shakillanadi. llmiy psixologiya
qobiliyatlarning  tug’maligi nazariyasini inkor etib, shaxs qobiliyatlarining
noma’lum tabity omillar tomonidan azaliy belgilanishi to’g’risidagi tasavvurlarga
qattiq zarba beradi.

Shuni uqtirish  joizki, qobiliyatning tug’maligini nkor qilish mutlaq
xususiyatga ega emas, albatta. Lekin qobiliyatning tug’ma ekanligini tan olmaslik,
miya tuzilishi bilan bog’liq differensial xususiyatlarning tug’maligini inkor qiladi
degan so’z emasdir. Layoqat esa qobiliyatning tabity zamini sifatida faoliyatda
muhim ro’l o’ynaydi. Layoqat deb qobiliyatlar taraqqiy etishining dastlabki tabiy
sharti sifatida namoyon bo’ladigan miya tuzilishining, sezgi a’zolari va
harakatlarning morfologik hamda funksional xususiyatlari aytiladi. Tug’ma layoqat
jumlasiga nozik xid sezish, binobarin, bilish analizatorlarining alohida yuksak
sezgirligi muvofiqdir. Alohida yakka shaxs ma’lum tabiy layoqatga ega bo’lsa, u
holda o’ziga taallugli qobiliyatlarni rivojlantirish nisbatan yengil kechadi.
Insonlarning kasbiy qobiliyati ular  layoqatlarining rivojlanishi  mahsulasidir.
Layoqat ko’pqurrali psixik hodisa bo’lganligi tufayli faoliyat talablarining
xususiyatiga bog’liq ravishda bir xil layogatlar negizida har hil qobiliyatlar
rivojlanishi kuzatiladi.

Layoqatning tuzilishi va mahsuldorligi namoyon bo’lishiga qaraganda,
uning nugsonlari haqida ilmiy ma’lumotlar miqdori qo’pdir. Hozirgi davrda
gobiliyat taraggiyotining dastlabki tabity shartlari mohiyati yuzasidagi farazning
ozmi yoki ko’pmi mahsuldorligi to’g’risida mulohaza yuritish mumkin. F.
I. Gallning ta’limoticha, shaxsning barcha qobiliyatlari, «aql» va «hissiyot sifatlari
miya yarim sharlarida o’zining qat’ly markazlariga egadir. Uning fikricha, kalla
suyaklari miyaning cho’nqir joylariga aniq mos tushishi lozim. Gall tomonidan
miyaning maxsus « frenologik» (yunoncha phren «aql» to’g’risidagi ta’limot
degan ma’no anglatadi) xat tuzilgan bo’lib, unda bosh suyagi 27 bo’lakka
ajratilgan. Go’yoki har bir bo’lakka muayyan psixik sifat mos tushadi.
Shuningdek, layoqatning miya og’irligiga bog’liqligi haqidagi faraz ham noto’g’ri
ekanligi ayon bo’lib qoladi. Shaxs layoqatlari miya burmalarining soni bilan
belgilanadi degan taxmin ham o’z tasdig’ini topmadi.

XX asrning ikkincha yarmida paydo bo’lgan layoqatni miyaning
mikrotuzilishi va sezgi a’zolari bilan bog’lovchi faraz eng mahsuldor bo’lib
hisoblanadi. Miya hujayralarini tadqiq egish iste’dodli shaxs nerv hujayralarining
morfologik va funksional xususiyatlarida farq borligani aniglash mumkinligi faraz
gilinadi. Layoqatlar bilan nerv jarayonlarining ayrim differensial xususiyatlari
hamda oliy nerv faoliyatining tiplari o’rtasida bog’liqlik mavjudligi to’g’risida
faraz ham hagigatga yaqindir.

Rus psixologi B. M. Teplov va uning shogirdlari ishlarida oliy nerv faoliyati
tiplarining hislatlari ta’siri tufayli shaxs gobiliyatlarining tuzilishida qandaydir sifat

xususiyatlari paydo bo’lishini aniglashga o’rinishgan. Jumladan, nerv
sistemasining alohida sezgirligi ma’lum qobiliyat nishonasi sifatida vujudga kelishi
mumkin.

Ta’kidlangan xususiyatlar oliy nerv faoliyati umumiy tipming sifatlariga va
belgilariga mansubdir. Ammo gobiliyatlarning tabiiy asoslarini nerv sistemasining
porsial (xususly) deb nomlanadigan hislatlari bilan bog’lanuvchi farazlar yanada
ko’proq ehtimol darajasiga egadir.

Qobiliyatning tabily sharti, layogat nerv sistemasining tuzilishi va
funksiyalarining xususiyatlari tarkibida ekanligi, bu hodisa barcha morfologik va
fiziologik sifatlar singari umumiy genetika qonunlariga bo’ysunish farazining
haqqoniyligini dalillaydi. F. Gal’tonning (Angliya) irsiyat qonunlari to’g’risidagi
g’oyasi qobiliyatning tabily shartlangan xususiyatlari tavsifini ochib bera olmaydi,
chunki unda dalilga muhtoj juda ko’p o’rinlar mavjuddir. Shuning uchun gobiliyat
tabiatini  biologik irsiyatdan emas, balki turmush muhitining nasldan-nasiga
o’tishidan qidirish magsadga muvofigdir. Agarda insonning taraqqiyoti ijtimoiy-
tarixiy gonunlar bilan boshgarilishi tan olinar ekan, qobiliyatning taraqqiyoti
biologik irsiyat qonunlariga bo’ysunishi to’g’risida gap bo’lishi mumkin emas.

Yuqoridagi mulohazalarga asoslangan holda qobiliyat va layogatlar
muayyan tabily zaminga bog’liq bo’lsada, lekin ular fagat tabiatning in’omi emas,
balki insoniyat tarixiy taraqgiyotining bebaho (gimmatli) maxsulidir. Xuddi shu
bois qobiliyatlarning namoyon bo’lishi shaxslar tomonidan ijtimoiy ehtiyojlarini
gondirish davomida ijtimoiy shartlangan bilimlar va ko’nikmalarni tarkib
toptirishning yaqqqol usullariga bevosita bog’ligdir. Shuning uchun qobiliyatlar
taraqqiyotining uzluksiz ta’lim tizimiga bog’liq ekanligi ta’kidlab o’tish muhim
ahamiyatga ega.

Shaxs qobiliyatlarini rivojlantirishda barqaror, turg’un, kasbiy maxsus
qgizigishlar muhim omillar, vositalar tarigasida xizmat qiladi. Maxsus qizigishlar
inson faoliyatadagi u yoki bu sohaning (tarmog’ning) mazmuniga nisbatan
intilishidan iborat shaxsiy fazilat, ichki turtki, harakatlantiruvchi kuchdir. Bunday
maxsus qizigishlar turlicha faoliyat bilan kasbiy tayyorgarlik sifatida shug’ullanish
moyilligiga o’sib o’tadi. Bilishga oid qiziqish (fan asoslarini egallashga
yo’naltirilgan ichki turtki) faoliyat usullarini amaliy jihatdan o’zlashtirib olishni va
yangi vaziyat, sharoitga ko’chirishni taqozo qiladi, rag’batlantiradi hamda shaxsda
0’zini-0’zi boshqgarishni ta’minlashga yordam beradi.

Qobiliyatning rivojlanishi shaxsning tarkib topishi bilan uzviy uyg’unlikka
ega bo’lib, inson kamoloti har ikkala omilning birikuvini talab qiladi. Iste’dodl
o’quvchilar va talabalar shakllanishi yjtimoty muhit, ytimoiy mstitutlar, ma’naviyat
asoslari hamda o’zini 0’zi namoyon etish, o’zini 0’zi kashf qilish, o’zini 0’zi
rivojlantirish asosida amalga oshishi odatiy ijtimoiy psixologik qonuniyat
tarigasida xizmat qiladi.

Nazoratuchun savollar.

1. Qobiliyatni bilim, ko’nikma va malaka bilan bog’liqligi nimadan iborat?
2. Qobiliyatning strukturasini ochib bering.
3. O’quvchilar qobilyatini shakllantirish usullari va yo’llari nimadan iborat?

4. Qobiliyatni son va sifat tasnifi nimadan iborat?

5. “Qobiliyat”, “Layoqat”, “Talant”, “Iqtidor”, “Daholik” tushunchalarining
mohiyatini ochib bering va ularni bir - biri bilan bog’ligligini tushuntiring.

6. Axneologiya nimani o’rgatadi?

7. Respublikamizdagi TASHXIS markazlarining asosiy vazifasi nimadan iborat?

